
ᑐᓴᒐᒃᓴᖅ 

 ᒪᑲᑎᒪᔨᕋᓛᑦ ᑐᒃᓯᕋᖅᐳᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᔮᕐᓂᖅᓴᐅᖁᓪᓗᒋᑦ 

ᖃᒪᓂᑦᑐᐊᖅ ᓄᓇᕗᑦ, (ᔫᓂ 3, 2003) - ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐱᔨᑦᓯᕐᓂᖏᓐᓄᓪᓗ ᑲᒪᔪᑦ 
ᐅᓪᓗᒥ ᓴᖅᑭᑦᑎᖅᑲᐅᕗᑦ ᐅᓂᒃᑳᓕᐊᒥᖕᓂᒃ ᕿᒥᕐᕈᓇᓚᐅᖅᑎᓪᓗᒋᑦ 2002-ᒥ ᑮᓇᐅᔭᖅᑐᕈᑎᕕᓂᕐᓄᑦ 
ᑕᒻᒪᕐᓯᒪᔪᖅᓯᐅᖅᑎᐅᑉ ᑲᓇᑕᒥ ᐅᓂᒃᑳᓕᐊᖏᓐᓂ ᓄᓇᕗᑦ ᒪᓕᒐᓕᐅᖅᑎᒃᑯᖏᓐᓄᑦ. 

ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᕐᔪᐊᖅ ᑲᓇᑕᒥ ᓈᓴᐃᖃᑦᑕᖅᐳᖅ ᑮᓇᐅᔭᖅᑐᕈᑎᕝᓂᖏᓐᓂᒃ ᓄᓇᕗᑦ 
ᒐᕙᒪᒃᑯᖏᑕ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑕ, ᓄᓇᑦᓯᐊᕐᒥᐅᑦ ᐊᒻᒪᓗ ᔪᑳᓐᒥᐅᑦ ᒐᕙᒪᒃᑯᖏᑕ 
ᑮᓇᐅᔭᖅᑐᕈᑎᕕᓂᖏᓐᓂᒃ. ᐊᕐᕌᒍᑕᒫᕐᓯᐅᒻᒧᑦ ᐅᓂᑳᓕᐊᖓ ᒪᓕᒐᓕᐅᖅᑎᒃᑯᓐᓄᑦ ᓴᖅᑭᑦᓯᓯᒪᕗᖅ ᐊᐅᓚᑦᓯᓂᕐᒧᑦ 
ᐱᔾᔪᑕᐅᔪᓂᒃ ᐅᖃᐅᑕᐅᖃᑦᑕᕐᓯᒪᔪᓂᒃ ᑕᒻᒪᕐᓯᒪᔪᖅᓯᐅᕐᓂᕆᔭᖓᑕ ᐃᓗᐊᓂ. ᑖᓐᓇ ᑕᒻᒪᕐᓯᒪᔪᖅᓯᐅᖅᑎᕐᔪᐊᖅ 
ᑲᑎᒪᔨᕋᓛᑦ ᓴᖓᓄᐊᓚᐅᖅᑐᖅ ᑲᑎᒪᖃᑕᐅᓪᓗᓂ ᕕᕝᕗᐊᕆ 20, 2003-ᖑᑎᓪᓗᒍ. ᓄᓇᕗᑦ ᒐᕙᒪᒃᑯᖏᑦ 
ᑭᒡᒐᖅᑐᐃᔨᖏᑦ ᐃᓚᐅᓚᐅᕐᒥᔪᑦ ᑭᐅᖃᑦᑕᖁᓪᓗᒋᑦ ᑲᑎᒪᔨᕋᓛᑦ ᐊᐱᖅᑯᑎᒃᓴᖏᓐᓄᑦ ᐊᒻᒪᓗ ᐃᓱᒫᓗᒍᑎᖏᓐᓄᑦ 
ᓴᖅᑭᑕᐅᓯᒪᔪᓄᑦ ᑕᒻᒪᕐᓯᒪᔪᖅᓯᐅᖅᑎᕐᔪᐊᒧᑦ ᐊᒻᒪᓗ ᑲᑎᒪᔨᕋᓛᖑᔪᓄᑦ, ᐅᓪᓘᖕᓄᑦ ᒪᕐᕉᖕᓄᑦ ᓈᓛᖕᓂᖃᖅᑎᓪᓗᒋᑦ 
ᑲᑎᒪᓂᒃᑯᑦ. 

ᑲᑎᒪᔨᕋᓛᓄᑦ ᑲᑎᒪᔨᐅᖃᑕᐅᔪᑦ ᐅᑯᐊᖑᕗᑦ ᕼᐊᓐᑐ ᑐᑐ, ᑕᐃᕕᑦ ᐃᒃᑲᕐᕆᐊᓗᒃ, ᔭᐃᒥᓯ ᐊᕐᕚᕐᓗᒃ, ᐃᓄᑭ 
ᐃᖅᑭᑦᑐᖅ ᐊᒻᒪᓗ ᕇᐱᑲ ᐅᐃᓕᐊᒻᔅ. 

"ᓱᓕ ᐃᓱᒫᓗᒍᑎᖃᖅᐳᒍᑦ ᓈᓴᐅᑎᑦ ᐱᒻᒪᕆᐅᓂᖏᓐᓂᒃ," ᑕᐃᒪᓐᓇ ᐅᖃᓚᐅᖅᑐᖅ ᕼᐊᓐᑐ ᑐᑐ, ᒪᓕᒐᓕᐅᖅᑎᐅᔪᖅ 
ᐃᖃᓗᐃᑦ ᕿᑎᐊᓄᑦ ᐊᒻᒪᓗ ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᕋᓛᓄᑦ. "ᐱᓕᕆᕕᐅᔪᑦ ᑮᓇᐅᔭᖅᑐᕈᑎᖏᑕ ᐅᖓᑖᓄᑦ 
ᐊᑐᖃᑦᑕᕐᓂᖏᑦ, ᓴᖅᑭᔮᑦᓯᐊᓐᖏᓗᐊᕐᓂᖏᓪᓗ ᐊᑐᖅᑐᐊᕈᓯᖏᓐᓄᑦ ᐊᒻᒪᓗ ᒪᓕᖏᓐᓂᖏᓐᓄᑦ ᒪᓕᒐᕐᓂᒃ 
ᓴᖅᑭᑦᑎᖃᑦᑕᕆᐊᖃᕐᓂᕐᒧᑦ ᐅᓂᒃᑳᓂᒃ ᒐᕙᒪᒃᑯᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᒋᔭᖏᑦ ᑯᐊᐳᕆᓴᐅᔪᑦ ᐃᓘᓐᓇᖏᑦ ᓱᓕ 
ᓈᒻᒪᖏᓗᐊᕐᒪᑕ ᐱᓕᕆᐊᕆᔭᕆᐊᖃᖅᑕᖏ." 

ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᓇᓗᓇᐃᕐᓯᓯᒪᕗᑦ 15-ᓂᒃ ᐊᑐᓕᖁᔭᓕᐊᖑᓯᒪᔪᓂᒃ. ᒪᓕᒃᓗᒋᑦ ᒪᓕᒐᖏᑦ 
ᒪᓕᒐᓕᐅᖅᑎᒃᑯᑦ, ᓄᓇᕗᑦ ᒐᕙᒪᒃᑯᖏᑦ ᑭᐅᓯᔭᕆᐊᖃᕋᔭᖅᑐᑦ ᐃᓘᓐᓇᖏᓐᓂᒃ ᐅᓪᓗᐃᑦ 120 
ᐊᓂᒍᓚᐅᖏᓐᓂᖏᓐᓂ. 

ᐃᓚᖓᑦ ᑲᑎᒪᔨᕋᓛᑦ ᐊᑐᓕᖁᔭᐅᓕᐊᖓᑦ ᒐᕙᒪᒃᑯᑦ ᐊᕐᕌᒍᑕᒫᒧᑦ ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓕᐊᖏᑦ 
ᓴᖅᑭᑦᑎᖃᑦᑕᖁᓪᓗᒋᑦ ᑐᓴᖓᒃᓴᓂᒃ ᐊᑐᖅᑐᐊᕐᓂᕐᒧᑦ ᐊᒻᒪᓗ ᐊᑐᖅᑐᐊᖅᑎᑕᖏᑕ ᒥᒃᓵᓄᖅ ᐱᓕᕆᐊᕆᔭᐅᔪᓂᒃ 
ᐊᑖᒍᑦ ᓈᓴᐅᑎᓕᐅᑉ 27 ᓄᓇᕗᑦ ᐱᖁᔭᕐᔪᐊᖓᓂ, ᐱᖃᓯᐅᑎᓗᒍ ᑐᓴᒐᒃᓴᑦ ᒐᕙᒪᒃᑯᑦ ᖃᑦᓯᓂᒃ 
ᐊᑐᖅᑐᐊᕈᓐᓇᖅᑎᑕᐅᖕᒪᖔᑕ. 

"ᖃᐅᔨᓴᑦᓯᐊᕐᓂᐊᖅᑐᕗᑦ ᒐᕙᒪᒃᑯᑦ ᖃᓂᒋᔭᒻᒪᕆᒋᓗᒋᑦ ᐊᒡᒋᖅᑐᓂ ᑕᖅᑭᓂ", ᑕᐃᒪᓐᓇ ᐅᖃᓚᐅᖅᑐᖅ ᔭᐃᒥᓯ 
ᐊᕐᕚᕐᓗᒃ, ᒪᓕᒐᓕᐅᖅᑎᐅᔪᖅ ᓇᓄᓕᖕᒧᑦ. "ᐃᓘᓐᓇᖏᑦ ᑮᓇᐅᔭᐃᑦ ᐊᑐᑦᓯᐊᕆᐊᖃᕐᒪᑕ, ᐊᒻᒪᓗ 
ᐊᓯᐅᔨᔭᕆᐊᖃᖏᓐᓇᑦᑕ ᐊᑑᑎᖃᒻᒪᕆᒃᑐᓂᒃ ᐱᓕᕆᐊᓂᒃ ᐊᒻᒪᓗ ᐱᔨᑦᓯᕋᐅᑎᓂᒃ ᐊᐅᓚᑦᓯᑦᓯᐊᖏᓐᓂᒃᑯᑦ." 

ᐊᐅᓚᑦᓯᑦᓯᐊᖏᓐᓂᒃᑯᑦ." 



ᑐᓴᕆᐊᒃᑲᓐᓂᕈᒪᒍᕕᑦ 
ᕼᐊᓐᑐ ᑐᑐ, ᒪᓕᒐᓕᐅᖅᑎ 
ᐃᒃᓯᔭᐅᑕᖅ, ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐱᔨᑦᓯᕐᓂᖏᓐᓄᓪᓗ 

  


